Nafarroako Parlamentuko Mahaiak, 2017ko urriaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkeztutako galdera, Banco de Santander-ekin adostutako maileguari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2017ko urriaren 30ean
Lehendakaria: Ainhoa Aznárez Igarza
GALDERAREN TESTUA
EH Bildu Nafarroa talde parlamentarioaren eledun Adolfo Araiz Flamarique jaunak, Erregelamenduko 189. artikuluan ezarritakoaren babesean, honako galdera hauek egiten dizkio Ogasuneko Departamentuari, idatziz erantzun diezazkion:
Nafarroako Ogasun Publikoari buruzko apirilaren 4ko 13/2007 Foru Legearen 73. artikuluan ezarritakoarekin bat Legebiltzarrari igorritako azken txostenean esaten da mailegu bat dagoela sinatuta Banco de Santanderrekin 2014ko otsailaren 28an, 128.000.000 eurokoa, 2024ko otsailaren 14ko epemuga duena eta % 3,862ko interes finkoa duena. Banketxe horrekin hitzartutako antzeko beste mailegu batzuk egungo interes-tasak baino askoz ere interes-tasa handiagoak edukitzeagatik amortizatu ziren. Hori dela-eta, honako hau jakin nahi dut:
– Mailegu hori zergatik ez da oraindik kitatu, interes-tasa nabarmen txikiago bateko beste baten bidez, merkatuaren egungo prezioak ikusita?
– Departamentuak ba al du asmorik arestiko galderan planteatutako terminoetan mailegu hori kitatzeko, banketxe horri ordaindu beharreko interesetan aurrezkia lortze aldera?
Iruñean, 2017ko urriaren 22an
Foru parlamentaria: Adolfo Araiz Flamarique
